
LOREZAINTZA DEIALDIA NAFARLANSARE 

 

Toki entitateetan langabeak kontratatzeko diru-laguntzen deialdiaren esparruan (251/2018 
Ebazpena, martxoaren 7koa, Nafarroako Enplegu Zerbitzua-Nafar Lansareko zuzendari 

kudeatzailearena), deialdia egiten da Uharteko Udaleko Zerbitzu anitzetako enplegatu / 
Lorezain lanpostu bat aldi baterako kontratuarekin eta lan araubidean betetzeko izangaien 

zerrenda bat osatzeko. 

Espte. 2025/0451 

Uharteko Udaleko alkateak, 2025eko apirilaren 23an, deialdia onetsi zuen, oinarri hauei jarraikiz: 

OINARRIAK 

1.-Deialdia egin da, hautaproben bidez, zerbitzu anitzetako enplegatu izateko izangaien zerrenda 
bat osatzeko, betiere Nafarroako Gobernuan aurrekontuko kontu-sailik baldin bada. 

D mailako langile bat kontratatuko da 6 hilabeterako eta lanaldi osorako. 

Lanpostuaren ordainsaria honako hau izango da: D maila: D mailako oinarrizko soldata; %17,99ko 
lanpostuko osagarria; %12ko maila osagarria eta %8ko arrisku bereziko osagarria. 

Probaldia bi hilabetekoa izango da. Epe horretan, bi aldeetako edozeinek kontratua bertan behera 
utzi ahal izango du, bere kabuz eta aldez aurretik jakinarazi gabe. 

Lanaldiaren erregimena araudi aplikagarrian ezarritakoa izango da, baita oporren, jaiegunen, dieten 
ordainsarien eta gainerako eskubideen erregimena ere. Hala ere, lanaldia noiznahi aldatzen ahalko 
dute administrazio organo eskudunek, zerbitzuaren beharrek hala eskatzen dutenean. 

Bete beharreko eginkizunak: lorezaintzako berezko jarduerekin eta bere kategoriari egokitzen zaion 
udal izaerako beste edozein eginkizunekin zerikusia dutenak. 

Errenta Bermatua jasotzen duten pertsonak kontratatzen badira, pertsona horiek prestazio horren 
onuradun izan beharko dute, dagokion Enplegu Agentziak eskaintza izapidetzen duen egunean. 

Ezingo dira kontratatu Uharteko Udalak honen antzeko deialdi baten babesean ekitaldi berean edo 
aurreko bi ekitaldietan hiru hilabetez edo gehiagoz kontratatu dituen pertsonak, 251/2018 
Ebazpenaren 3.1.a) oinarrian aurreikusitako kolektiboak izan ezik, betiere bestelako obrak egiteko 
edo zerbitzuak emateko kontratatzen badira. 

Izangaiek Nafarroako Enplegu Zerbitzuko “61201028 lorezain, oro har” lanposturako izena eman 
beharko dute maiatzaren 5a baino lehen. 

2.- Izangaiek bete beharrekoak.  

Probak hasten diren egunean, izangaiek baldintza hauek bete beharko dituzte: 

a) Uharten, Atarrabian, Esteribarren, Eguesen, Burlatan edo Antsoainen erroldatuta egotea deialdia 
argitaratu baino lehen. 

b) Deialdia argitaratu baino lehen langabetua izatea eta Nafarroako Enplegu Zerbitzuan lan-
eskatzaile gisa izena emanda egotea, eta Nafarroako Enplegu Zerbitzuak deialdi honetarako Udalera 
bidaltzen dituen izangaien zerrendetan egotea. Ez dira onartuko zerrenda horretatik kanpo dauden 
hautagaitzak. 

c) Adinez nagusi izatea eta erretiroa hartzeko adinera iritsi ez izana. 

d) Eskola Graduatua, Lanbide Heziketako lehen mailako titulua edo baliokidea izatea, edo eskaerak 
aurkezteko epea bukatzen den egunean titulu hori eskuratzeko eskubideak ordaindu izanaren 
gordekina. 

Atzerrian lortutako tituluak badira, homologazioaren egiaztagiria eduki beharko da. 



e) B gidabaimena izatea. 

f) Bete behar dituen eginkizunetan aritzeko adinako gaitasun fisiko eta psikikoa izatea. 

g) Eginkizun publikoak betetzeko ezgaitua edo gabetua ez izatea, eta inongo administrazio 
publikoren zerbitzutik bereizia ez izatea. 

Izen-ematea maiatzaren 15eko (osteguna) 14:00ak baino lehen egin behar da, modu presentzialean 
edo telematikoan, udaletxeko erregistroan. Horretarako, 1. ERANSKINEAN jasotako izen-ematea 
bete behar da, eta eskatzen diren baldintzak egiaztatu (NAN, NEZaren txartela, gidabaimena eta 
ikasketen ziurtagiria).Gainera, baldintza horiek guztiak agiri bidez egiaztatu beharko dituzte 
hautatzen diren eta aldi baterako kontrataziorako deitzen diren izangaiek, kontratua formalizatu 
baino lehen. 

Agiri horiek aurkezten ez dituztenak, behar bezala justifikatutako ezinbesteko kasuetan izan ezik, 
ezin izanen dira kontratatu. Haien jarduketa guztiak baliorik gabe geldituko dira, parte hartzeko 
eskabidean faltsukeriarik egonez gero izan dezaketen erantzukizunaren kalterik gabe. 

Aurreko baldintzak probak hasteko egunari dagozkiola ulertzeaz gain, kontratua formalizatzeko 
orduan ere bete beharko dira. 

Nafarroako Gobernuak diruz lagundutako deialdia denez, espedientea formalizatzeko tasa eta 
azterketa eskubideak ez dira kobratuko. 

3.-Epaimahai kalifikatzaileak. 

3.1. Epaimahai kalifikatzaileak honako kide hauek izango ditu: 

Mahaiburua: Alfredo Arruiz Sotés, Uharteko Udaleko alkatea edo honek eskuordetzen duena. 

Idazkaria: Gustavo Jiménez Martín, Uharteko Udaleko Giza Baliabideen kudeatzailea edo hark 
eskuordetzen duena. 

Mahaikidea: Nerea Bruño Artazcoz, Uharteko Udaleko lorezaintza arduraduna edo hark 
eskuordetzen duena. 

Mahaikidea: Isaac Juanco Goñi, Uharteko Udaleko Zerbitzu Anitzetako/Lorezaintzako langilea, edo 
berak eskuordetzen duena. 

Mahaikidea: Xabier Diaz Piñar, Uharteko Udaleko ordezkari sindikala. 

3.2. Epaimahaia hautaprobak hasi baino lehen eratu beharko da. 

3.3. Epaimahaiak gehiengoz erabakiko ditu deialdiaren oinarriak ulertu eta aplikatzeko moduaz sor 
daitezkeen arazo guztiak. 

3.4. Epaimahaiak aholkulari adituen laguntza eska dezake probarako. 

4.-Oposizioaren garapena. Oposizioak bi proba izanen ditu: 

4.1. Proba teorikoa: Test motako galdera batzuk erantzun beharko dira, lorezaintza arloko ezagutzei 
buruz, oro har, eta Uharteko herriari buruz. 

Tokia eta ordua izangaien behin betiko zerrenda argitaratzean jakinaraziko dira. 

Izangaiek Nortasun Agiri Nazionala, pasaportea edo egoitza txartela eraman beharko dute, baita 
boligrafoa ere. Agertzen ez diren izangaiak bazterturik geldituko dira. 

Proba honek 40 puntu izanen ditu gehienez. 

Proba praktikora puntu gehien lortzen dituzten 8 pertsonak baino ez dira pasatuko. 

Berdinketarik gertatuz gero, zozketaz ebatziko dira. 

Proba praktikoa: Egin beharreko eginkizunekin zerikusia duten proba praktiko bat edo gehiago egin 
beharko dira. Gehienez ere 60 puntu lor daitezke. 

Probak egun berean eginen dira, bata bestearen ondotik. 



Tokia eta ordua izangaien behin betiko zerrenda argitaratzean jakinaraziko dira. 

Proba teorikoa eta praktikoa egun berean eginen dira, batetik besterako tartearekin. 

4.2. Azken kalifikazioa ateratzeko, izangai bakoitzak bi faseetan lortutako puntuazioak batuko dira. 

Guztira 100 puntu emanen dira. 50 puntu beharko dira gainditzeko. 

5.-Gaindituen zerrenda eta deialdia. 

5.1. Probak kalifikatu ondoren, epaimahaiak Uharteko Udalaren iragarki oholean eta 
www.huarte.es webgunean argitaratuko du probak gainditu dituztenen zerrenda, lortutako 
puntuazio osoaren hurrenkeran, eta alkateari igorriko dio, onets dezan, hautapen prozesuaren 
espediente osoarekin batera. 

Berdinketarik gertatuz gero, zozketaz ebatziko dira. 

5.2. Kontratatuei alta emanen zaie eta Gizarte Segurantzako Araubide Orokorrean afiliatuko dira. 
Beraz, haien kargura izanen dira dagokien kuota eta P.F.E.Z.aren atxikipena. Bidezkoak diren 
zenbatekoetan. 

6.-Errekurtsoak.  

Deialdi honen, bere oinarrien eta aplikazio egintzen aurka, errekurtso hauetako bat aurkezten 

ahalko da, hautara: 

a) Berraztertzeko errekurtsoa, egintzaren organo egileari zuzendua, hilabeteko epean, jakinarazi 

edo argitaratu eta biharamunetik hasita. 

b) Administrazioarekiko auzi-errekurtsoa, Nafarroako Administrazioarekiko Auzien Epaitegiari 

zuzendua, bi hilabeteko epean, errekurritutako egintza edo erabakia jakinarazi edo argitaratu eta 

biharamunetik aitzina. 

c) Gora jotzeko errekurtsoa, Nafarroako Administrazio Auzitegiari zuzendua, hilabeteko epean, 

errekurritutako egintza edo erabakia argitaratu edo jakinarazten denetik aitzina. 

Epaimahaiaren egintzen aurka, gora jotzeko errekurtsoa paratzen ahalko da, deialdia egin duen 

udal organoari zuzendua, hilabeteko epean, errekurritutako egintza edo erabakia jakinarazten 

denetik aitzina. 

Uharten, 2025eko apirilaren 23an.-Uharteko Udaleko alkatea, Alfredo Ruiz Sotés jauna. 

http://www.huarte.es/

